
        
            
                
            
        

    
	 

	Т. ЖАМЪЯНСҮРЭН

	ХЭН ЯРИХ ВЭ? ХЭН ХЭЛЭХ ВЭ? ХЭН ТААХ ВЭ?
 

	“Улсын Хэвлэлийн Хэрэг Эрхлэх Хороо” эрхлэн Улаанбаатар хотноо 1964 онд хэвлэсэн номыг

	Цогт охин тэнгэр сангийн захиалгаар Цагаан бамбарууш хэвлэлийн газарт 2020 онд цахим хэлбэрт хөрвүүлэв.

Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ХЭН ЯРИХ ВЭ?

	 


ТА НАР НАМАЙГ ТАНИХ УУ?

	Миний эцэг өвгөд төв ба өмнөд Америкийн халуун орноор нутагладаг байсан боловч одоо төрөл төрөгсөд маань дэлхийн бөмбөрцгийн тив бүхэнд очиж өнөр олуулаа боллоо. Би 1953 онд үрчлэгдэн ирээд сайн санаат нөхдийн хайр энэрлээр жаргалтай сайхан амьдарч бидний үр үндэс жил бүр улам өсөж олширсоор байна. Бид ерөөсөө ганц нэгээрээ амьдрахыг хүсдэггүй, нэг гэрийн дотор дөрөв тавуулаа амьдрах дуртай байдаг. Бид эцэг өвгөдөөсөө эхлээд халуун оронд төрж удамшсан болохоороо хүйтэнд дургүй осгож үхэх гээд болдоггүй дандаа л дулаахан байх хүсэлтэй байдаг. Бидэнд буу бариад довтолдоггүй ч дайсан мундахгүй олон байдаг. Жишээ нь бидэнтэй мөр зэрэгцэн амьдрахыг хүсэж бидний хоол ундыг булааж идэхийг эрмэлздэг дайснууд байдаг. Бид хол ундаа булаалгачихвал, эцэж тураад өлсөж үхэхэд хүрдэг. Зарим нь биднийг шууд барьж идэх аюултай юм. Энэ дайснуудаас биднийг үрчлэн авчирсан сайн, санаат нөхөд минь цаг ямагт хамгаалж байдаг учраас бид улам өсөж олширно гэдэгт итгэдэг. Бидний уух унд бол зөвхөн ус юм. Үүндээ янз бүрийн давс уусгаж түүгээр хооллодог. Би ундаа уухдаа хөлөөрөө уудаг. Үүнийг та нар их сонирхох байх даа. Түүгээр ч барахгүй уушгигүй ч гэсэн амьсгалж, ходоодгүй боловч боловсруулж чадна. Би мал сүргийн чинь тарган орох, мах сүүний чинь элбэг байхад та нарт тусалдаг шүү дээ. Та нар одоо намайг таньж байгаа биз дээ. Миний нэрийг Эрдэнэ шиш гэдэг шүү дээ.

	 


БУЖААГ ЯАГААД БОДОВ?

	Манайх нэг хөөрхөн алаг мууртай байлаа. Тэр маань өглөө, орой өдөр шөнийн хэдийд ч нүүрээ тогтмол угаадаг учир их цэвэрч амьтан гэж боддог сон. Тэгээд нэг өдөр би найз Намдагтайгаа тоглож байгаад алаг муураа магтаж ярив. Гэтэл хэлсэн  үгнээс ердөө зөрдөггүй, найз маань миний ярьсныг зөвшөөрөөгүй учир бид цэц булаалдаж гарлаа. Намдаг найз маань:

	— Муур бол нүүрээ тогтмол угаадаг ч шүлсээрээ зөвхөн хошууныхаа үзүүрийг угаадаг шүү дээ гэхэд нь би юу ч хариулж чадаагүйгээр барахгүй манай ангийн Бужаа гэж зөвхөн харагдах нүүр, арван хурууныхаа үзүүрхнээс цаашхыг угаадаггүй, хүзүү тохой нь халтартчихсан явдаг нэг жаал өөрийн эрхгүй бодогдож билээ.

	 


ОЙ ДОТОР

	Өдөржин жимс түүсээр орой болоход бид буцах болов. Бид чанх урагш л явбал ойгоос гарч харих замдаа нийлэх байлаа. Гэтэл хаашаа ч харсан битүү ой үргэлжилж, хэн маань ч гэсэн зүг чигээ мэдэхгүй боллоо. Тэгээд урд зүг нь аль зүгт байгааг цөм өөрөөр зааж булаацалдлаа. Бид маргаангүй төөрчээ.

	Энэ уулыг «Төмөрт» гэж нэрлэсэн нь соронзон төмөр ихтэйгээс билээ. Энд луужингийн зүү төөрөлдөөд заадаггүй ээ. Ядахдаа цэлмэг тэнгэр бол нараар баримжаалан зүгээ олох сон доо. Ойгоос яаж гарахаа бүр мэдэхээ болилоо. Гэтэл манай аяллын ахлагч Бадрах мод яаж ургасныг ажиглацгаая гэв. Бүгдийн маань ажигласнаар моддын мөчир, давирхай нэг зүгтээ байв. Бадрах энэ бол урд зүг. Иймээс моддыг сайн ажиглаж энэ чигийг алдалгүй явбал ойгоос гарна гэв. Бид гайхацгаалаа. Гэвч Бадрах бол бидний ахлагч болохоор хэлснээр нь явсан чинь ойгоос төдхөн гарч замтайгаа нийллээ. Модны мөчир давирхай наран талдаа их байдаг юм байна л даа. Тэгээд бид Бадрахдаа баяр хүргэсэн билээ.

	 


НОХОЙ ЧОНО ХОЁР

	Чоно нохой хоёр хээр уулзжээ. Гэтэл энэ үед малчин хүүгийн дуулах чимээ алсад сонсогдоход чоно сүүлээ хавчиж айн чичрээд ой руу зугтахыг завдаж байв. Харин нохой хондлой дээрээ сүүлээ сагсалзуулан юунаас ч айхгүй их л баяртай байлаа. Чоно их л гайхаад:

	— Чи яагаад хүнээс айдаггүй юм бэ? гэж асуужээ. Тэгэхэд нохой:

	—      Би хэнд ч гэм хийдэггүй, харин хүнд гэр малыг нь харж тус хүргэдэг шүү дээ. Тэгэхээр хүн бүхэн намайг хайрладаг. Иймээс би юунаас ч айдаггүй баяр баясгалантай явдаг юм шүү дээ гэж хариулжээ.

	 


ЗОРИГТОЙ ХУЛГАНА

	Хоёр хулгана хөеө зөөж яваад овт үнэг ирж явааг хараад мод өөд авирч бяцхан мөчрөөс зуурчээ. Өдөржингөө оготно хулгана намнаж ядарсан үнэг нөгөө модны сүүдэрт хэвтээд ер босдоггүй гэнэ. Хулганууд ч айн чичирсээр байв. Гэтэл нэг хулгана зуурсан мөчрөө алдаж үнэгний яг толгой дээр ойчлоо. Гэтэл унтаж байсан үнэг түүнээс цочиж, босон харайгаад давхичихжээ. Тэгэхэд газар унасан хулгана, нөгөө хулганадаа:

	— Чи яасан зориггүй аймхай юм бэ. Би модон дээрээс дэвхрээд үнэгийг хөөгөөд явуулчихлаа.

	Чи харж байгаа биз дээ гэж их л эрэлхүү хэлжээ.

	 


НАМАЙГ ЯАГААД ОЛЧХОВ ОО?

	Бяцхан хүү Сампил, Төмөр хоёр дотно найз юм. Тэд нэг өдөр нуугдаж тоглохоор болж Сампил нь нуугдаж Төмөр нь олох боллоо. Сампил нуугдахдаа гэрийнхээ гадаа нуугдах, Төмөр гэртээ байж чухам хаана нуугдсаныг харахгүй гэж ярилцав. Сампилд олдохооргүй сайхан нуугдах газар зөндөө олон санагдаж байлаа. Хоолныхоо пинд ороод бяцхан шүүгээний дотор ороод суучихвал Төмөр яасан ч олохгүй дээ гэж бодлоо. Гэвч энэ пин нь гэрийнх нь чанга урд байдаг учир нуугдахаар очиход, Төмөр гэрээс шагайгаад сэмхэн харчхаж магадгүй гэж бодоод энд нуугдахаа болихоор шийдлээ. Харин гэрийнхээ баруун талд нуугдъя гэхээр хураасан түлээний цаана суухгүй бол өөр нуугдах газар байхгүй байлаа. Тэгээд гэрийнхээ хойд талд байгаа аргийг бүтээгээд дотор нь суучихвал лав олохгүй гэж бодоод нуугдлаа. Энэ үнэхээр сайн нуугдалт боллоо. Нуугдаж дуусмагцаа:

	— Төмөр өө. Болсоон. Одоо чи олоорой гэж дуудлаа.

	Төмөр Сампилыг эрж олох гэж ер ядарсангүй шууд л очоод «хав» гээд аргийг түлхчхээд Сампил түрүүлгээ харан дөрвөн хөллөн тугдайгаад хэвтэж байв. Харин Сампил:

	— Намайг ингэж сайн нуугдсан байхад яагаад ийм амархан олчхов оо гэж гайхан зогслоо.

	 


БӨӨРӨНХИЙ ЦАГААН ЮМ

	Намайг бургасан шилбүүрээ морь болгон унаад давхиж явтал голын сайран дээр хоёр цагаан «чулуу» тааралдлаа. Бидний үхэр, хонь хийж тоглодог цагаан чулуунуудыг бодвол ямар ч өөгүй бөв бөөрөнхий байхад нь би хэчнээн их баярласан гэж санана. Тэр хоёр цагаан чулуугаа ихэр хундан хурга гэж нэрлэж голын зах дахь тоглоомууд дээрээ нэмж тавилаа. Би тэр хоёртоо бусад тоглоомуудаасаа илүү хайртай болж гэртээ буцахдаа өвөртөө хийгээд харилаа. Харин ирээд авах гэтэл өвөр нойтон болоод нялцгар юм баригдлаа шүү. Би шувууны хоёр өндөг өвөртөлснөө сая мэдлээ. Түүнээс хойш дэгдээхэй дагуулсан шувуунуудыг харахаараа тэр хоёр өндгийг хагалчхаагүй бол эдэнтэй адилхан хөөрхөн шувуу болсон доо гэж боддог сон. Нэг өдөр бяцхан найз Жүгдэртэйгээ хурганд явж байгаад түрүүчийн адил хоёр цагаан юмтай тааралдлаа. Би шувууны өндөг гэдгийг лавтай танилаа. Жүгдэр минь хагалаад дотор нь юу байдгийг нь үзье гэж зөндөө гуйсан боловч мөдхөн ангаахай гардаг юм гэж тайлбарлахад учрыг ойлгож зөвшөөрлөө. Түүнийг хоёулаа ханатлаа үзсэнийхээ дараа байранд нь эвтэйхэн тавилаа. Хэд хоногийн дараа ангаахай гараад эхийгээ дагаад явчихсан байх, хальс нь хоцорсон болов уу гэж бодоод нөгөө газраа ирсэн чинь чалчийтал хатчихсан байлаа. Ээждээ ирж учрыг асуувал шувууны өндгөнд бусад амьтан хүрвэл голоод хаячихдаг юм гэлээ. Би даанч юм мэдэхгүйн гайгаар ингэж хоёр удаа хэдэн өндөг гэмтээчихсэн минь миний өрөөсөн тийм хүүхдэд сургамжтай л хэрэг болсон юм даа.

	 


ХАЙГУУЛЧИН БОЛОХ СОН

	Манай ах хайгуулчин хүн юм л даа. Хайгуулаас ирэх бүрийд нь би авчирсан юмыг нь сонирхдог байлаа. Нэг удаа хайгуулаас олсон юмны нь дотор нэгэн хөнгөхөн сэвсгэр цагаан юм байх юм. Ах минь заримдаа хэнд ч хэрэггүй дэмий юм түүж ирэх юм. Үүгээр юу хийх юм бол доо гэж бодлоо. Тэгээд үдэш харанхуй болоход манайхан гэнэт лаа дууссанаа мэдлээ. Гэтэл ах:

	— Надад лаа бий шүү гээд инээмсэглэснээ, чүдэнз хавирч нөгөө сэвсгэр цагаан юмаа нэг талаас нь асаалаа шүү. Тэр цагаан юм маш аажимхан жигд асаж дэнгээс гэрэлтэй байлаа. Маргааш өглөө нь манай ах, хир болчихсон эсгий гутал, малгай хоёроо гаргаж нөгөө цагаан юмаар арчиж орхисон чинь тун сайхан өнгө орчихсон юм. Түүгээр ч барахгүй түүнийг усанд буцалгаж хандыг авч хатангиртсан улаан тэмээндээ уулгасан нь дорхноо сэргэж тэнхэрч тэр жил тун сайн тарга хүч авлаа. Энэ зүйлийг агил гэдэг ажээ. Агил бол өмхөрч хөгширсөн зарим модонд ургадаг нэг төрлийн мөөг юм гэнэ ээ. Ингээд л бодоход түм буман ашигтай зүйл манай оронд байдаг гэж бодохоос ах шигээ хайгуулчин болж эх орондоо хэрэгтэй тоо томшгүй олон зүйлийг нээж өгөх сөн гэж боддог боллоо.

	 


ЭВЭРТЭЙ ТЭМЭЭ

	Би хөдөө нутагт төрсөн малчны хүү болохоор хар багаасаа малд хайртай. Надад ялангуяа тэмээ, хад цохио шиг дүнхийгээд сүртэй сайхан харагддаг сан. Би өөрийнхөө хайртай номхон улаан атаа унаад ааваараа хөтлүүлээд явахад айлын хүүхдүүд, тээр дор харагдаад би өөрөө тэнгэрт гарчихсан юм шиг санагддаг байлаа. Тэгэхээр би тэмээг уулын улаан буга шиг арван хоёр салаа дэнхийсэн эвэртэй байсан бол улам ч сүртэй сайхан байх нь ээ гэж боддог байлаа. Нэг өдөр энэ бодлоо өвөөдөө ярилаа. Тэгэхэд өвөө маань цагаан сахлаа илээд над ийм нэг үлгэр ярилаа. «Урьд бугын эвэр тэмээнд байсан юм гэнэ билээ. Харин буга нэг өдөр наадамд очихдоо «Гоёод өгье» гэж тэмээний эврийг гуйж аваад буцааж өгөөгүй тэгээд тэмээ «Миний эврийг буга хэзээ авчирч өгөх» бол гэж дандаа уулын орой ширтэн дүнхийж байдаг юм гэнэ билээ» гэв. Одоо бодоход буга үнэндээ тийм ч хунш муутай амьтан биш байх л даа. Яагаад гэвэл бугыг хүн бүхэн хайрладаг шүү дээ. Харин тэр түүх үнэн бол даанч хуншгүй хэрэг болж дээ. Одоо тэгж бусдынхаа юмыг авчхаад өгдөггүй тийм амьтныг олоход бэрх биз ээ.

	 


ӨРӨМ

	Ээж надад хургаа сайн хариулахыг үргэлж захидаг. Би ээжийнхээ үгнээс ер гардаггүй юм. Намайг сайн хургачин гэж манай айлынхан магтдаг байсан юм. Гэтэл нэг өдөр баахан базаахгүй явдал боллоо. Хургаа хариулж явахад минь саахалтын найз Бадрах хүрч ирлээ. Тэр өдөр халуун байсан болохоор бид хоёр горхины усанд шумбаж тоглолоо. Тэгсээр сүүл сүүлдээ бие биеэ усаар цацаллаа. Хэн маань ч анзааралгүй байх зуур хурганууд маань зүүн гүвээ даваад явчихжээ. Би хар хурдаараа гүйж гүвээн дээр гарахад аль хэдийн эхтэйгээ нийлчихжээ. Би нэг хэсэгтээ хуруугаараа газар зурж сууснаа шилбүүрээ чирсээр уруу царайтай харилаа. Ээж анх удаагийн хэрэг ч гэж бодсон юм уу намайг зэмлэсэнгүй. Харин маргааш өглөө нь босоход өрөм л аяганд байсангүй ээ. Тэгээд өөрөө хургаа нийлүүлчихсэн юм чинь өрөм яаж байх билээ гэж бодлоо.

	 


ХОЁР БӨЖИН

	Туулайн хоёр бөжин манжин ухаж аваад идэх болж түүнийгээ тэг дундуур нь хуваажээ. Гэтэл нэг нь:

	— Чиний манжин минийхээс том болчихлоо гэжээ. Бас нөгөө нь:

	— Чинийх минийхээс том байна гэж маргажээ. Үүнийг сонсоод ээж нь:

	— За тэгвэл хоёуланд чинь томыг өгье гээд манжинг нь хооронд нь солиод өгчихжээ. Гэтэл хоёр бүжин бие биесийнхээ манжин руу хараад:

	— Дэмий ч юм болов уу даа, миний манжин том байсан болов уу гэж бодсон гэнэ.

	 


ХАМХУУЛ БУУДАЙ ХОЁР

	Нэг хамхуул өнхрөн бөмбөрөн хийсэж явсаар буудайн ишинд тээглэн тогтжээ. Тэгээд их л гуньхарсан байдалтай:

	— Буудай минь ээ салхи нэг л сэртхийхэд бидний үндэс хөрснөөс мултраад мод хад мөргөн, ус шалбаагт унаж зовох юм. Гэтэл та нар ийм жижиг нарийхан үндэстэй мөртөө салхинд яагаад хийсчихдэггүй юм бэ? гэж асуужээ. Тэгэхэд буудай:

	— Бидний үндэс жижиг нарийхан ч та нарын үндсийг бодвол салаа салбар ихтэй олуулаа шүү дээ. Тийм болохоор бид салхи шуурганаас айдаггүй юм гэж хариулжээ.

	 


ХАВТГАЙ ТЭМЭЭ ХОЁР

	Нэг удаа говь нутагт хавтгай гэдэг зэрлэг тэмээ ерийн тэмээтэй уулзаад:

	— Бид гарал үүсэл нэг билээ. Гэвч хавтгай бид тааваараа идэж уугаад байсан ч бие жижигтэй хатангир хүч тэнхээ багатай байх юм. Гэтэл ерийн тэмээ та нар яагаад ийм том биетэй, чадал тэнхээ ихтэй байдаг юм бэ? гэж асуужээ. Тэгэхэд ерийн тэмээ:

	— Бид аян жин тээж, ачаа бараа зөөж, хүнд унаа болж үргэлж ажиллаж байдаг болохоор улам чийрэгжиж хүч чадал нэмэгдэж байдаг юм гэж хариулжээ.

	 


ИМ

	Ногоон талд цагаан хурганууд идээшилж байлаа. Үүнийг Батаа хүү хариулж байв. Түүнээс цаахна бас түмэн цагаан хурга бэлчээрлэжээ. Гэнэт хурганууд бие биесийнхээ сүргийг хармагц өөд өөдөөсөө майлалдан гүйгээд нийлчхэв ээ. 

	Батаа өөрийнхөө хургануудыг зүсээр нь таних боловч Луузан, Лувсан, Балсан, Галсан гуайн хургануудыг танихгүй байлаа. Иймээс хариулж явсан хургануудаа яаж ялгахаа мэдэхгүй гайхлаа. 

	Гэтэл гэнэт Луузан гуайн хурга «ухмал», Лувсан гуайнх «ганзага», Балсан гуайнх «зүрх», Галсан гуайнх «цуурхай» имтэй гэдгийг саналаа. Хэрвээ им тэмдгийг нь ажиглаж мэдээгүй бол яаж ялгаж чадах билээ дээ. Одоо та нар ч гэсэн им тэмдгийг ялгадаг бол Батаад хургануудаа ялгахад нь тусалж болно шүү дээ.

	 


ООНЫН ЭВЭР

	Ооно, бутны бор туулай хоёр уулзжээ. Тэгээд туулай нь ингэж асуужээ.

	— Таны толгой дээрээ зүүж явдаг эвэр чинь ганцхан байвал яасан юм бэ? гэв. Тэгэхэд ооно:

	— Ижлээрээ байхдаа уйддаггүй, дайсантай тулалдахдаа ганцаарддаггүй юм гэж хариулжээ.


ХОРХОЙ

	Нэг өдөр Баяр бид хоёр голын эрэгт очиж тоглолоо. Гэтэл нэг харсан чинь голын эргийн жижигхэн шороотой хамт урт хөлтэй хорхой унаад Баярын чихэнд орчхов оо. Баяр тэр хорхойг авах гэж хуруугаараа ухаад чадсангүй. Би Баярын чихийг тэр хорхой цоо хазчихна байх гэж айгаад:

	— Ээж ээ, Баярын чихэнд ... гээд үгээ ч хэлж чадалгүй уйлж, бархираад доороо дэвхцэхэд ээж минь:

	— Өлзий миний хүү яав аа? гэсээр санд мэнд гүйж ирээд учрыг ойлгон Баярын чихэнд ус хийхэд тэр хорхой устай хамт урсаж гарлаа. Харин намайг тэгж уйлж байхад Баяр найз маань дав ч үгүй чихээ ухаад зогсож үзэгдлээ. Миний найз ийм л сүрхий зоригтой эр дээ. Бяцхан найзууд аа та нар намайг хулчгархан эр юм аа гэж хараахан бодоогүй биз дээ. Тэр хорхой миний чихэнд ороогүй ч гэсэн миний уйлсны учрыг та нар ойлгоно байх аа.

	 


ХАЧИН ҮХЭР

	Манай цэцэрлэгийнхэн багштайгаа нэг өдөр зэргэлдээ сургууль дээрээ очиж амьтдынх нь буланг үзлээ. Тэгэхэд баруун хашаанд нь сүрхий догшин улаан шаргал амьтан байхыг би хамгийн түрүүнд ажиглав. Би түүнийг адуу гэж бодоод гүйж очоод өндөр сараалжин хашааг нь тойрч ихэд сонирхов оо. Нэлээд ажигласны эцэст түүнийг адуу биш гэдгийг мэдлээ. Түүний хөл адуутай адил хомбон туурайтай биш салаа туруутай юм. Сайн ажвал манай тэжээж саадаг мухар улаан үнээтэй адилхан харагдав. Би яах ч аргагүй үхэр гэдэгт итгэв ээ. Харин гайхалтай нь тэр үхэр сүүлгүй байлаа. Түүнийг би гайхаж, түдэлгүй учрыг нь оллоо. Юу вэ? гэвэл өвгөн аав бага байхдаа бяруу, тугал сүүлдэж явдаг байсан, нэг удаа өөрийнхөө алаг бярууг сүүлдэж, сүүлийг нь тастчихаад аавдаа баахан зэмлүүлснээ ярьж байсан нь тодхон бодогдов. Энэ үхрийн сүүлийг жижигхэн байхад нь дэггүй жаал сүүлдэж чирэгдээд тастчихаа биз дээ гэж бодлоо. Би тэр орой гэртээ харихдаа ярих сонин ихтэй буцлаа. Би манай цэцэрлэгийнхэн өнөөдөр зэргэлдээ сургууль дээрээ очиж сүүлгүй үхэр үзсэнээ сонин болгож ярилаа. Гэтэл аав түүнийг үхэр биш согоо гэж хэлэхэд гэрийнхэн маань элгээ хөштөл хөхрөлдлөө. Миний үзсэн хачин үхэр ч үнэндээ ч хүн хачирхаад баймаар ч юм биш байж л дээ. Би түүнээс хойш аливаа амьтныг таньдаг болохыг ихэд хичээдэг болсон билээ.

	 


НУГЖААХАЙ

	Биднийг тоглож байхад гэнэт сүр  сархийсэн чимээ гарлаа. Хөөрхий. Бор шувуу харцаганд хөөгджээ. Бид гараа сарвалзуулан малгайгаа чулуудан хашхирахад харцага холдон нислээ. Бэртчихсэн бор шувуу хураалттай түлээний завсраар орчхов. Ам нь ангалзаж, нүд нь бүлтэлзэж байхыг хараад их өрөвдлөө. Түүнийг би тариа будаа, талхны үйрмэгээр тэжээж эхлэв. Өдөр өнгөрөх бүр өнгө зүс орж тасалгаа дотуур нисэж, заримдаа жийв жийв гэж жиргэдэг болов. Манай тасалгаа улам ч хөгжилтэй боллоо. Заримдаа сандал шүүгээн дээр гарчхаад нугжийтал үүрэглэж сууна. Би бор шувуундаа «Нугжаахай» гэж нэр өглөө. Сүүлдээ гадагш гарахыг завдан нисэж цонх мөргөчих гээд байх боллоо. Тэгэхэд би сараалжин тор хийж дотор нь байлгах болов. Удалгүй хавар болж, манай байшингийн гадуур эгнүүлэн тарьсан моддын мөчир бүрд бор шувуунууд суугаад хөгжилтэй жиргэлээ. Тэдний дууг сонсоод нугжаахай маань тайван биш боллоо. Тэр өдөр би тасалгаандаа чөлөөтэй нисэг дээ гэж бодоод торноос нь гаргачихсан юм. Тасалгаа дотор хэдэнтээ эргэлдэн ниссэнээ салхивчаар нисэн гарлаа. Цонхоор харахад хөөрхөн бор шувуухайнуудтайгаа нийлчихсэн жиргэж байлаа. Хөлд нь улаан утас уячихсан болохоороо амархан ялгаж танилаа. Би гарч шувуухайнуудад ойртож очоод «Нугжаахай» гэж дуудсан чинь бүх шувуухайнууд дрр... хийтэл нислээ. Нугжаахай ч дагалдан дэрвэлээ. Нисээд явчих нь ээ гэж айгаад Нугжаахай, Нугжаахай гэж дуудлаа. Гэтэл ашгүй хөлийн уяа мөчирт ороолдоод нисэж чадсангүй ээ. Хэрэв утас байгаагүй бол нисээд явчих байсан байх даа. Би түүний амийг аварсан болохоор надад дахин эргэж ирэх байсан болов уу? Эсвэл Нугжаахайн хөгжөөнт дуу манай тасалгаанд дахин сонстохгүй байсан болов уу. Одоо Нугжаахай минь бидэнд улам илүү дасжээ. Гэвч хаалга салхивчаа онгорхой байлгахаас болгоомжлон салхивчиндаа тор татлаа. Энэ ч буруугүй биз ээ.

	 


ГАЙТАЙ ЧИХ

	Туулай юухнаас ч айн цочиж амар түвшин байх нь тун ховор билээ. Үүнийг ажсан хэрэм:

	— Чи хэнд ч хор хүргэдэггүй мөртөө яагаад дандаа айж явдаг юм бэ ? гэхэд

	— Сонор сайтай том чихнээс л болж байна гэж хариулжээ.

	Үнэндээ гэхэд юухныг ч сонсож байдаг хоёр том чих нь туулайд ашигтай юу? Ашиггүй юу? Бодоцгоо л доо та нар.

	 


ХЭН УНШИХ ВЭ?

	 


НОМЫН ТУХАЙ ДӨРВӨН МӨРӨӨР

	Гэрийн цонхоор ажихуйд

	Орчин тойрноо үзнэ

	Номын хуудсыг сөхөхүйд

	Орчлонг бүгдийг нь харна

	 

	Нарны гэрлээр гэрэлтсэн

	Хөрст дэлхий саруулхан

	Номын хүчээр гэгээрсэн

	Хүний оюун яруухан

	 

	Тэвш дүүрэхгүй тарианы үр

	Голын хөндийг бүрхдэг юм

	Тэвэр хүрэхгүй номын үр

	Холын бодлыг төрүүлдэг юм

	 

	Номын хуудсыг эргүүлж

	Эрдмийн далайд шумбахад

	Номин огторгуйд хөөрч

	Эрдэнийн дээдийг олох адил

	 


БАГШ

	Төлөө бойжуулдаг

	Малчин хүмүүст

	Чөлөөт цагаараа

	Бичиг сургаснаар

	Тэд намайг

	Багш аа гээд

	Хэдэн хүний

	Багш болчихлоо

	Естэй би

	Багш гэгдсэн

	Ёстой багш

	Мөдхөн болох сон.

	 


БАРИЛГАЧИН

	Цэцгээ гэдэг охин

	Хаврын урин дулаанд

	Эцгээ дагаж ажилласаар

	Шаврын мэргэжилтэй болоод

	Амралт чөлөөний хугацаандаа

	Зөндөө барилга барилцана гэж

	Амлалт өгч ажиллаад

	Зорилго хүслээ биелүүлсэн юм

	Сайхан тэр барилгад нь

	Дангаа өвгөнийх суусан юм

	Жаахан тэр барилгачныг

	Дандаа магтаж байдаг юм

	 


ДАРДАС

	Самбар дээр жирийтэл

	Өгүүлбэр зохиож бичээд

	Сайн ялгаж ирээрэй гэж

	Гэрийн даалгавар өгөөд

	Аюур багшийг дөнгөж

	Ангиас гараад явахад

	Арын ширээнд суудаг

	Аюуш харин босоод

	Гарынхаа алгаар палайтал

	Самбар дахь шохойг арчаад

	Гармаагийн дээлийн ар дээр

	Сарвайтал дарж орхиод

	Аятайхан тамга болов оо гээд

	Инээж дороо дэвхцэхэд нь

	Ангийн хүүхдүүд цөмөөрөө

	Их л дургүйцэж ширттэл

	— Бургисан шохойг гараараа

	Давгүй арчдаг хүүхдийн

	Бусад нөхдийнхөө хувцсыг

	Дажгүй халтарладаг нөхрийн

	Сахилга батыг илчилсэн

	Мундаг дардас болжээ гэж

	Сандлаасаа босоод Ичин

	Болдог хариулт өглөө

	Манай ангийнхан ч цөмөөрөө

	Ёстой ёстой гэлцлээ

	Мань Аюурт харин

	Тустай сануулга боллоо.

	 


ТУУЛАЙХАН

	Дэлдэн чихтэй туулайхан

	Дэгдэн дэгдэн харайдаг

	Бут хаданд хярчхаад

	Бувар бувар хивдэг

	Уулнаас барьж авчраад

	Ундалж хооллож тэжээхэд

	Байцаа манжинхан идсээр

	Амархан гэгч дасдаг

	Ишиг хурганаас дутахгүй

	Өсөж үржих нь хялбархан

	Ашиг орлого ихтэй

	Өсгөж малламаар амьтан байна

	 


ШИРЭЭ

	Угалз хээгүй төвхөн ширээ

	Улаан хүрнээр будсан ширээ

	Өө сэвгүй тэгшхэн ширээ

	Өчнөөн үнээр бүтсэн ширээ

	Бэх дусааж асгамгүй ширээ

	Бичиг сараачиж суумгүй ширээ

	Сийлж зорж баймгүй ширээ

	Ширүүн чирч явамгүй ширээ

	Сугарч гэмтвэл засмаар ширээ

	Сурахад үнэхээр тустай ширээ

	Суут хүмүүсийн суусан ширээ

	Сурагч бидний хичээлийн ширээ.

	 


ХОЛБООЧИН

	Жаргал хүү

	Жаахан байхдаа

	Аргал түүж

	Хурганд явахдаа

	Утасны лонхыг

	Чулуугаар шидээд

	Учирсан хүнд

	Загнуулж байдаг сан

	Харин ноднин

	Нутагтаа очиход

	Хачин сайн

	Холбоочин болчхож

	Одоо тэгж

	чулуугаар шиддэг

	Олиггүй хүүхэд

	Байхгүй болчхож

	 


СОНГИНО

	Захаас ах

	Сонгино авчирсныг

	Ихээс их

	Хэмнэхээр шийдээд

	Шороотой саванд

	Тарьж ургуулав

	Соёолсон ишийг нь

	тайрч хэрэглэв

	Миний арга

	Зөв бол

	Чиний амьдралд

	Тустай даа.


МАШИНЫ АРД

	Увс орох машин

	Холын замд гараад

	Овс овс донслуулсаар

	Голын захад ирээд

	Аян замын жолооч нь

	Амраад дөнгөж хөдлөхөд

	Даян өвгөний хүү

	Авираад араас нь зүүгдлээ

	Гэнэхэн жолооч мэдэлгүй

	Урт замдаа ороод

	Шинэхэн дуу аялаад

	Хурд нэмээд жирийлээ

	Хүүе гэж дуудавч

	Урд жолооч нь сонссонгүй

	Бууя гэж оролдовч

	Хурд дунд нь болсонгүй

	Араа солих үед нь

	Гараа тавиад үсэрсэн нь

	Холоо гэгч шидэгдэж

	Хөл гараа зулгалаад

	Сайр элс тааралдаж

	Гайгүй танагтай унасан байж

	Хайр чулуу дайралдсан бол

	Найгүй явдал болох байж.

	 


ХОНЬЧИН

	Сүүдэр хамгийн богиносохоор

	Сүүтэй хоньдоо саалгахаар

	Нарийн өвс босгоод

	Нарны хөөрөхийг хэмжиж

	Буурал хангайн нутагтаа

	Дуугаа хадтал аялж

	Буман цагаан хонио

	Хариулж би явахдаа

	Хавийн хоньтой хутгаж

	Ажил гаргахаас айж

	Хайрт хургатай нь нийлүүлж

	Сүүгээ гарздахаас айдаг.

	 


ЯАЖ ТОМ БОЛЬЁ ДОО

	Мөнгөн цагаан онгоц

	Эгч хотоос өгүүлсэн

	Ганган ногоон машин

	Ээж хоршооноос авчирсан

	Дээш нь доош нь залаад

	Сүнгэнүүлж тоглолоо онгоцоороо

	Хэсүүлч хүний хөл урт

	Ховч хүний чих урт

	Хошин бичигчийн үзэг урт.


ХЭН ТААХ ВЭ?

	Оньсого таавар хэлэлцэхэд

	Таваг шиг талд биднийг тараачхаад

	Зураас бүр нь хэмжээтэй

	Тоо бүр нь дугаартай

	Тоо зураасныхаа хүчээр

	Та бидэнд тусалдаг10

	 

	Зогсоо дөрвөн хүүхэд

	Цорын ганцхан нөмрөгтэй11

	 

	Хөлсгүй манаач

	Ээлжгүй харуул

	Хөдлөхгүй сахиж

	Эцэхгүй манана12

	 

	Хар талаар гүйж

	Цагаан мөр үлдээдэг13

	 

	Жимсэн хүү

	Цаасан өлгийтэй14

	 

	Гуа нарийн биетэй

	Гурван шөнийн настай

	Олс утсан нугастай

	Улс олонд тустай15

	 

	Хүйс дээр нь дарвал

	Нүд нь гялайдаг16

	 

	Төмөр хөх бух

	Шулуун модон биетэй

	Шулуун модон биеийнхээ

	Төрөл саданд халтай17

	 

	Далиу хөх

	Дагзаараа тогшино18

	Хоолойд нь манан татна20

	 

	Өдөр гэрийн ард

	Шөнө гэрийн урд21

	 

	Тос өөхөн биетэй байж

	Тоос хирийг цэвэрлэнэ

	Хайлан уйлан байсаар

	Хайран биеэ барна22

	 

	Малгай дээр нь цохивол шигдчихдэг23

	 

	Хөлийг нь атгавал хаздаг24

	 

	Гартай байж хөлгүй

	Хүзүүтэй байж толгойгүй25

	 

	Нэг иштэй

	Таван мөчир

	Нэн ачтай

	Хоосон арьс26

	Хоосон эрээн биетэй

	Өөдөө хөөрөх зантай

	Хөрст дэлхийг бүрхэнэ33

	Усан сувдаар уйлж

	Өглөөний нарнаар буцна36

	 


ХЭН ХЭЛЭХ ВЭ?

	Хэн түргэн хэлбэл

Алга байсан

	Эрэг сэжлэв

	 

	Хур дэлтэй

	Хул морь

	Хурд ихтэй

	Бор морь

	Хээрийн аяллаар

	Хэрэн явав

	Өвөл өвөлжих өвөлжөө

	Өтөг бууцтай өвөлжөө

	 

	Зургаан настай бурхи

	Зурамд зүүсэн урхи

	Олом нь олойрч

	Гөлөм нь гөлчийв

	Миний чиний

	Нэрс дурайна

	Зурам агналаа

	Баллуураараа баллаж

	Зураг зурлаа

	Болор соруул

	 

	Ээрүүл оруулаарай

	Илүүр олуулаарай

